
Andstøðan 
er eina tonn 
framman fyri 
samgonguni

Eirikur Lindenskov

Samgongan hevði fallið, um 
val var í dag. Tað vísir velj­
arakanningin, sum Gallup 
Føroyar hevur gjørt fyri 
Miðlahúsið og Kringvarpið.

Sambært kanningini 
fáa andstøðuflokkarnir 17 
tingsessir og samgongu­
flokkarnir 16.

Stóri vinnarin er Fólka­
flokkurin, sum gongur 4,8 
prosentstig fram til 23,7 pro­
sent, sum ger Fólkaflokkin 
til størsta flokk í Føroyum. 
Hann fær 8 tingsessir sam­
bært kanningini.

Men hóast lutfalsliga 
stóru afturgongdina hjá 
Javnaðarflokkinum, so hevði 
flokkurin so mikið nógvar 
atkøvður á seinasta løg­
tingsvali, at hann varðveitir 
allar 8 tingsessirnar, sum 

flokkurin fekk á seinasta 
vali.

Við Fólkaflokkinum og 
Javnaðarflokkunum sum 
størstu flokkum, so er nógv 
sum bendir á, at annar teirra 
skipar samgongu. Við tað at 
Sambandsflokkurin og Tjóð­
veldi vera fjórðingin minni 
enn Fólkaflokkurin og Javn­
aðarflokkurin, so verður 
teirra leiklutur helst at verða 
nummar tvey flokkur í eini 
samgongu.

Um valúrslitið var sum 
hendan kanningin, so hevði 
sitandi samgonga millum 
Javnaðarflokkin, Tjóðveldi 
og Framsókn ikki kunna 
hildið fram uttan so, at ann­

ar flokkur kom upp í sam­
gonguna. 

Løgmaður hevur enn ein­

aferð útilokað samgongu 
millum Fólkaflokkin og 
Javnaðarflokkin.

Mest eyðsýndi møguleik­
in hevði verið, at andstøðan 
gjørdist samgonga, og at 

Jørgen Niclasen hevði 
verið løgmaður. Hóast nógv 
kann henda í politikki, 
so er ikki vist, at Sam­
bandsflokkurin er so fegin 
at fara í samgongu við Fólk­
aflokkinum, har Fólkaflokk­
urin hevur løgmann. Tað 
hevur Sambandsflokkurin 
roynt eina ferð áður, tað var 
í 1989, tá Jógvan Sundstein 
var løgmaður. Eftir tað sam­
gonguna fekk Sambands­
flokkurin sítt higartil ring­
asta valúrslit, sum var 18,9 
prosent.

Undir seinastu samgongu 
hoyrdi Sambandsflokkurin 
nógv fyri, at tað í veruleik­
anum var Fólkaflokkurin 
sum stýrdi og hevði politiska 
valdið í samgonguni.

Sambandsflokkurin misti 
tveir tingsessir á seinasta 
løgtingsvali, og tað var næst 
næstringasta vali hjá flokki­
num nakrantíð.

Spurningurin er tí, um 
Sambandsflokkurin heldur 
fyri at hyggja aðrar vegir, 
enn at skipa eina borgarliga 
konservativa samgongu und­
ir leiðslu Fólkafloksins.

Tað er hent áður, at størsti 
flokkur ikki fekk løgmann. 
Tað hendi til dømis í 1998, tá 
Fólkaflokkurin við 21,3 pros­
entum fekk løgmann, hóast 
Tjóðveldisflokkurin hevði 
23,8 prosent. Og tað hendi 
eisini í 2004, tá Javnaðar­

Veljaramatrisan

Fólka-
flokkurin

Sambands-
flokkurin

Javnaðar-
flokkurin Sjálvstýri Tjóðveldi Mið-

flokkurin Framsókn Minnist ikki Stemmadi
ikki/blankt

Var ikki á 
vali Ikki valrætt

Fólka-
Flokkurin 77 10 7 2 2 2 2 3 3

Sambands-
flokkurin 72 15 2 2 1

Javnaðar-
flokkurin 4 2 99 2 2 3 4 1

Sjálvstýri 1 2 11 2

Tjóðveldi 1 1 1 82 2 1 3

Mið-
flokkurin 12

Framsókn 1 2 1 2 2 18 1 1 1

Veit ikki 3 1 8 1 9 2 8 1 2

Vil ikki 
svara 1 2

Fer ikki a 
val 1 1 1 1 1 3 1

Blankt 1 1 1

Ikki valrætt 7

Atkvøddi á løgtingsvalinum september 2015

Um løgtingsval var nú 

Aksel V. Johannsen, løg­
maður, kann fegnast um 

úrslitið av veljarakanningini, 
sum gevur flokkinum sama 

tingfólkatal, sum á seinasta 
løgtingsvali. Harvið kann 
flokkurin endurvinna teir 

tveir tingsessirnar, sum 
flokkurin hevur mist við 

Sonju Jógvansdóttir og 
Kristini Michelsen

Flytingarmatrisan vísir, hvønn flokk tey spurdu valdu seinast (niðureftir) og hvønn tey høvdu valt nú (tvørturum)


